
	1. 
	ՀՀ տարածքային կառավարման նախարարություն, 2012-05-03, N01/16/2373-12


	1. Քանի որ նախագծի հավելված 2-ի V մաս-ի՝ «Լանդշաֆտային ռազմավարության իրագործմանն ուղղված առաջնահերթ և միջնաժամկետ միջոցառումներ»-ի 4.3 ենթակետում նախատեսված է տեղեկատվական բազայի ստեղծում՝ տարեկան կտրվածքով, առաջարկում եմ Նախագծի 3-րդ կետում պետական կառավարման մարմինների ղեկավարների և տեղական ինքնակառավարման մարմինների կողմից տեղեկատվություն ներկայացվի ոչ թե «եռամսյակի», այլ  կիսամյակի կտրվածքով և տեղեկատվություն ներկայացնեն միայն այն համայնքները, որտեղ առկա են լանդշաֆտի առանձնահատուկ արժեքավոր տարածքներ և իրականացվել են ռազմավարությունից բխող միջոցառումներ, ինչպես նաև կոնվենցիայի իրագործման ուղղությամբ ձեռնարկված գործողություններ:
	Ընդունվել է
	Որոշման նախագծի 3-րդ և 4-րդ կետերը խմբագրվել են առաջարկությանը համապատասխան

	2. 
	
	Նախագծի հավելված 2-ի 1.3 և 1.5 ենթակետերում «Համակատարող մարմին/ներ» սյունակում լրացնել՝ «ՀՀ տարածքային կառավարման նախարարություն» կամ «համապատասխան մարզպետարան» կամ «Տեղական ինքնակառավարման մարմին (համաձայնությամբ)», քանի որ «ՀՀ մարզերում պետական կառավարման մասին» ՀՀ Նախագահի հրամանագրի  համաձայն մարզպետը մասնակցում է պետական ծրագրերի մշակմանը և իր լիազորությունների շրջանակներում ապահովում է դրանց իրականացումը մարզի տարածքում: 
	Ընդունվել է
	Նշված կետերի «Համակատարող մարմին/ներ» սյունակները լրացվել են առաջարկությանը համապատասխան

	3. 
	
	Կարծում ենք, որ նպատակահարմար է Նախագծի հավելված 2-ի 1.6 ենթակետում «Համակատարող մարմին/ներ» սյունակում  լրացնել «ՀՀ տարածքային կառավարման նախարարություն» կամ «Վայոց ձորի մարզպետարան» կամ «Ջերմուկի քաղաքային համայնք (համաձայնությամբ)» և  1.7 ենթակետում «Համակատարող մարմին/ներ» սյունակում լրացնել «ՀՀ տարածքային կառավարման նախարարություն» կամ «Սյունիքի մարզպետարան» կամ «համապատասխան տեղական ինքնակառավարման մարմին (համաձայնությամբ)», քանի որ  նշված փոփոխությունները կնպաստեն համապատասխան համայնքի ղեկավարի հետագա իրականացվելիք միջոցառումներին մասնակցությանը և համայնքային ծրագրերում նախատեսված միջոցառումների ներառմանը: 
	Ընդունվել է
	Նշված կետերի «Համակատարող մարմին/ներ» սյունակները լրացվել են առաջարկությանը համապատասխան

	4. 
	
	Քանի որ դեգրադացված տարածքները կարող են լինել և քաղաքային և գյուղական համայններում, առաջարկում եմ Նախագծի հավելված 2-ի 2.3 ենթակետի «Միջնաժամկետ միջոցառումներ»- սյունակում 2014թ.-ի համար «Քաղաքային դեգրադացված տարածքների» փոխարինել «Դեգրադացված տարածքների»:
	Ընդունվել է
	« քաղաքների» բառը փոխարինվել է «բնակավայրերի» բառով  

	5. 
	
	Չնայած համայնքի ղեկավարի պարտադիր և պատվիրակած լիազորություններում նախատեսված է բնության և շրջակա միջավայրի պահպանության ապահովում, սակայն հաշվի առնելով համայնքային բյուջեի սուղ միջոցները, համայքի  ղեկավարի իրականացվելիք միջոցառումներին  նախապես տեղյակ լինելը կնպաստի հետագա տարիների համայնքային բյուջեների հայտերում ֆինանսական միջոցներ նախատեսելուն, ուստի առաջարկում եմ Նախագծի հավելված 2-ի 2.3 ենթակետում «Համակատարող մարմին/ներ» սյունակում լրացնել՝ «համապատասխան մարզպետարան» կամ «Տեղական ինքնակառավարման մարմին (համաձայնությամբ)», իսկ 2.3 և 2.4 ենթակետերում «Ֆինանսավորում» սյունակում «Համայնքային բյուջե» բառերը փոխարինել «Համայնքային բյուջե (համապատասխան ֆինանսական միջոցների առկայության դեպքում)» բառերով:
	Ընդունվել է
	2.3 և 2.4 միջոցառումների համապատասխան սյունակները լրացվել են առաջարկությանը համապատասխան

	6. 
	ՀՀ արտաքին գործերի նախարարություն, 2012-05-02, N16/3146-12
	Նախագծի հավելված N2-ով հաստատվող լանդշաֆտային ռազմավարությունից բխող առաջնահերթ ու միջնաժամկետ միջոցառումների ցանկում ներառված են այնպիսի կետեր (մասնավորապես` 2.1., 2.2., 2.3., 2.4., 4.1., 4.4., 5.1., 5.2., 5.3., 6.1 կետերը), որոնք դուրս են ՀՀ վարչապետի 2009 թվականի հուլիսի 31-ի N 650-Ա որոշմամբ ստեղծված հանձնաժողովի անհատական կազմում ներառված նախարարությունների իրավասությունների շրջանակից կամ վերջիններս պարզապես չեն տիրապետում նման տեղեկատվության: Հետևապես առաջարկում ենք 
Նախագծի 3-րդ կետը շարադրել հետևյալ կերպ. «Հանձնարարել ՀՀ վարչապետի 2009թ. հուլիսի 31-ի N 650-Ա որոշման 1-ին կետով ստեղծված հանձնաժողովում ընդգրկված պետական կառավարման մարմինների ղեկավարներին ըստ անհրաժեշտության կամ իրենց իրավասությունների բնույթից ելնելով … ՀՀ քաղա​քաշի​նության նախարարություն ներկայացնել տեղեկատվություն ռազմավարությունից բխող միջոցառումների կատարման, ինչպես նաև կոնվենցիայի իրագործման ուղղությամբ ձեռնարկված գործողությունների մասին:
	Ընդունվել է մասնակի
	<<պետական կառավարման մարմինների ղեկավարներին>> բառերից հետո լրացվել են <<իրենց իրավասությունների բնույթից ելնելով>> բառերը

	7. 
	ՀՀ տրանսպորտի նախարարություն, 2012-04-27, N03/13.2/3985-12
	Առարկություններ և դիտողություններ չկան
	Ընդունվել է ի գիտություն
	

	8. 
	ՀՀ գյուղատնտեսության նախարարություն, 2012-05-03, NՍԿ/03.3/2246-12
	Նախագծի N1 հավելվածում <<ՄԱՍ II. Լանդշաֆտային ռազմավարության հիմնական նպատակը>> վերնագրում <<հիմնական նպատակը>> բառերից հետո ավելացնել <<և խնդիրները>> բառերը և բաժնի դրույթները համապատասխանեցնել բաժնի վերնագրին:
	Ընդունվել է 
	Նախագծում կատարվել են առաջարկությանը համապատասխան փոփոխություններ

	9. 
	
	<<5. Նոր գաղափարախոսություն կրող հասարակություն>> կետի 1-ին պարբերությունում <<քաղաքային>> բառից առաջ հանել <<սովորական>> բառը:
	Ընդունվել է մասնակի
	Նշված կետում <<սովորական>> բառը կրում է կարևոր իմաստային դեր: Միևնույն ժամանակ, շարադրանքը ավելի պարզ դարձնելու նպատակով, <<բնական և պատմամշակութային>> բառերից առաջ լրացվել է <<յուրահատուկ>> հատկանիշը

	10. 
	
	<<ՄԱՍ III. Լանդշաֆտային ռազմավարության չափանիշները>> բաժինը շարադրել վերնագրին համապատասխան, իսկ <<6. Լանդշաֆտային գործողություններ>> կետի վերնագիրը շարադրել որպես նոր <<ՄԱՍ IV. Լանդշաֆտային գործողություններ>> բաժնի վերնագիր:
	Չի ընդունվել
	Համաձայն <<Լանդշաֆտի Եվրոպական կոնվենցիայի>>`  լանդշաֆտային ռազմավարության չափանիշներ են, այդ թվում` լանդշաֆտների նկատմամբ իրականացվող <<պահպանության>>, <<կառավարման>>, <<պլանավորման>> գործողությունները

	11. 
	
	<<7. Լանդշաֆտի որակի սահմանված նպատակ>> բառերը փոխարինել <<7. Որակյալ լանդշաֆտի նպատակի սահմանում>> բառերով: Նույն կետի 4-րդ և 5-րդ պարբերություններում <<Լանդշաֆտի որակի>> բառերը փոխարինել <<Որակյալ լանդշաֆտի>> բառերով:
	Չի ընդունվել

	«Լանդշաֆտի որակի նպատակ» արտահայտությունը համապատասխանում է կոնվենցիայի հայերեն լեզվով պաշտոնական թարգմանությանը 


	12. 
	
	Որոշման նախագծի համարակալումը շտկել, իսկ հավելվածինը՝ համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի դրույթներին: 
	Ընդունվել է 

	Համարակալումը ճշտվել է

	13. 
	ՀՀ բնապահպանության նախարարություն,

2012-05-17, N1/04.3/10762-12


	Նկատի ունելով, որ  2013-2015 թթ. ՄԺԾ ծրագրով խնդրո առարկա ծրագրի կատարման համար բյուջետային հատկացումներ նախատեսված չեն, ուստի Նախագծի 2-րդ հավելվածի 2.1 կետի <<Բնության հուշարձանների պահպանական գոտիների սահմանների ճշգրտում և պահպանական ռեժիմի սահմանում>>  միջոցառումն անհրաժեշտ է հանել:
	Ընդունվել է մասնակի.

	Միջոցառումների ժամկետը առաջարկվել է մինչև 2016 թվականը, որը դեռևս ներառված չէ միջնաժամկետ ծախսային ծրագրերում;
Բացի այդ, նախագծով նշված է, որ միջոցառումն իրականացվելու է ֆինանսական միջոցների առկայության դեպքում, այդ թվում` օրենքով չարգելված այլ միջոցների հաշվին 

	14. 
	ՀՀ էներգետիկայի և բնական պաշարների նախարարություն, 2012-05-02, N02/24.2/1517-12


	որոշման նախագծով նախատեսված №1 հավելվածի 9-րդ կետի 4-րդ պարբերությունում նշված «ընդերք/հանքային ռեսուրսներ» և «երկրաբանական հիմք» արտահայտությունները պարզաբանման կարիք ունեն և անհրաժեշտ է համապատասխանեցնել «Ընդերքի մասին» Հայաստանի Հանրապետության օրենսգրքին, 
	Ընդունվել է 
	Նշված բառերը փոխարինվել են համապատասխանաբար` <<օգտակար հանածոների պաշարներ>> և <<ինժեներաերկրաբանական պայմաններ>> բառերով

	15. 
	
	N2 հավելվածի 2.4 կետով նախատեսված գործառույթը չի հանդիսանում Հայաստանի Հանրապետության էներգետիկայի և բնական պաշարների նախարարության գործառույթ:
	Ընդունվել է 
	 N2 հավելվածի 2.4 կետի <<պատասխանատու մարմին/ներ>> սյունակից հանվել է ՀՀ էներգետիկայի և բնական պաշարների նախարարությունը

	16. 
	ՀՀ էկոնոմիկայի նախարարություն, 2012-05-03, N 01/13.4/2218-12
	Առարկություններ և դիտողություններ չկան
	Ընդունվել է ի գիտություն
	

	17. 
	ՀՀ ֆինանսների նախարարություն, 2012-04-28, N1/4.5-4/5597-12


	№ 2 հավելվածի  

1-ին կետի 1.1 և 1.3 ենթակետերում,  

3-րդ կետի 3.1 ենթակետում, 

4-րդ կետի 4.2 և 4.3 ենթակետերում և 

5-րդ կետի 5.1, 5.2 և 5.3  ենթակետերում ֆինանսավորման աղբյուր է նշվում ՀՀ պետական բյուջեն: 

Այդ կապակցությամբ տեղեկացնում ենք, որ ինչպես «ՀՀ  2012 թ. պետական բյուջեի մասին» ՀՀ օրենքով, այնպես էլ ՀՀ պետական միջնաժամկետ ծախսային ծրագրերի մշակման մշտապես գործող բարձրագույն խորհրդի 19.04.2012թ. «ՀՀ 2013-2015 թվականների պետական բյուջեներից իրականացվելիք բյուջետային ծախսերի ֆինանսավորման կողմնորոշիչ չափաքանակները հաստատելու մասին»  № 23.6/[112889]-12 որոշմամբ  այդ նպատակների համար համապատասխան ֆինանսական միջոցներ նախատեսված չեն:
	Ընդունվել է մասնակի
	<<ՀՀ պետական բյուջե>> բառերից հետո լրացված է (համապատասխան ֆինանսավորման առկայության դեպքում) բառակապակցությունը, ինչը ենթադրում է, օրինակ` նշված նպատակներով տնտեսված միջոցների հնարավոր օգտագործումը.

Բացի այդ, որոշ միջոցառումների ժամկետ է առաջարկվել 2016 թվականը, որը դեռևս ներառված չէ միջնաժամկետ ծախսային ծրագրերում


	18. 
	
	Ինչ վերաբերում է Հավելվածի 2-րդ («Ապահովել լանդշաֆտների պահպանությունը, կառավարումը և պլանավորումը») կետի 2.1 և 2.2 ենթակետերով, 4-րդ («Ձեռք բերել լանդշաֆտների մասին գիտելիքներ») կետի 4.1 ենթակետով և 6-րդ («Խրախուսել լավագույն լանդշաֆտային նախաձեռնությունները») կետի 6.1 ենթակետով նախատեսված միջոցառումների իրականացմանն, ապա անհրաժեշտ է նկատի ունենալ, որ այդ  նպատակներով բյուջետային հատկացումները պետք է կատարվեն Բարձրագույն խորհրդի որոշմամբ հաստատված` ՀՀ 2013-2015 թվականների պետական բյուջեներից իրականացվելիք բյուջետային ծախսերի ֆինանսավորման կողմնորոշիչ չափաքանակների շրջանակներում:
	
	

	19. 
	ՀՀ մշակույթի նախարարություն, 2012-05-03, N 01/1.1/1824-12

	Նախագծի N1 հավելվածի 1-ին մասի, 4-րդ կետի, 3-րդ պարբերության <<Հայաստանի Հանրապետության պետական սեփականություն հանդիսացող և օտարման ոչ ենթակա պատմության և մշակույթի անշարժ հուշարձանների մասին>> ՀՀ օրենքի <<հանդիսացող>> բառը փոխարինել <<համարվող>> բառով.
	Ընդունվել է
	Օրենքի վերնագիրը ճշտվել է 

	20. 
	
	Շտկել նախագծի N1 հավելվածի 2-րդ և 3-րդ մասերի կետերի համարակալումը.
	Ընդունվել է
	Համարակալումը ճշտվել է

	21. 
	
	Նախագծի N1 հավելվածը ունի խմբագրման կարիք:
	Ընդունվել է
	Նախագծի N1 հավելվածը խմբագրվել է 

	22. 
	ՀՀ կրթության և գիտության նախարարություն, 2012-04-26, N01/14/4159-12
	Առարկություններ և դիտողություններ չկան
	Ընդունվել է ի գիտություն
	

	23. 
	ՀՀ արտակարգ իրավիճակների նախարարություն, 2012-05-02, N8/06.1/1115-12
	որոշման նախագծի հավելված 2-ի աղյուսակի 1.2., 1.5., 1.6. ենթակետերի <<Համակատարող մարմին/ներ>> սյունակում ներառել ՀՀ արտակարգ իրավիճակների նախարարությանը, 
	Ընդունվել է մասնակի
	ՀՀ արտակարգ իրավիճակների նախարարությունը ներկայացված է ՀՀ վարչապետի   2009 թվականի դեկտեմբերի 22-ի N1064-Ա որոշմամբ ստեղծված միջգերատեսչական  հանձնաժողովի կազմում


	24. 
	
	4.1. ենթակետի <<Պատասխանատու մարմին>> սյունակում ներառել ՀՀ արտակարգ իրավիճակների նախարարության <<Ճգնաժամային կառավարման պետական ակադեմիա>> պետական ոչ առևտրային կազմակերպությանը:


	Ընդունվել է
	4.1. ենթակետի <<Պատասխանատու մարմին>> սյունակում ներառվել է նաև ՀՀ արտակարգ իրավիճակների նախարարությունը

	25. 
	ՀՀ ԿԱ անշարժ գույքի կադաստրի պետական կոմիտե, 2012-05-02, NԱՄ/7.2/2343-12
	Առարկություններ և դիտողություններ չկան
	Ընդունվել է ի գիտություն
	

	26. 
	Երևանի քաղաքապետարան

2012-05-03,

N01/7-21407Հ
	Առարկություններ և դիտողություններ չկան
	Ընդունվել է ի գիտություն
	

	27. 
	ՀՀ արդարադատության նախարարություն,

2012-05-24, 

N01/3114-12 
	Նախագծով հաստատված հավելված 1-ի /այսուհետ` հավելված 1/ կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի /այսուհետ` օրենք/ 41-րդ հոդվածի 4-րդ, 5-րդ և 6-րդ մասերի պահանջներին: 

Հավելված 1-ի 3-րդ պարբերությունում նշված «շրջակապատող» բառն անհրաժեշտ է փոխարինել «շրջապատող» բառով,  հավելված 1-ի «7. Հայաստանի տարածական զարգացման առանձնահատկությունները» բաժնի 7-րդ պարբերությունում նշված «տիպարային» բառն անհրաժեշտ է փոխարինել «տիպային» բառով, «12. Գիտելիքի վրա հիմնված լանդշաֆտային գործողություններ» բաժնի վերջին պարբերությունում
 նշված «բազմադիսցիպլինար» բառն անհրաժեշտ է նշել գրական հայերենով, իսկ հավելված 1-ի «6. Վիզուալ (տեսողական) աղտոտում» բաժնի 1-ին պարբերությունում նշված «ցարաճաշակ» բառը պարզաբանման կարիք ունի` համաձայն օրենքի 36-րդ հոդվածի պահանջների:

Հավելված 1-ի «2. Ընդհանուր դրույթներ» բաժնի 2-րդ պարբերությունում նշված «դեգրադացված (լքված)» բառերից հետո անհրաժեշտ է լրացնել «համաձայն հավելված 1.1-ի» բառերով, իսկ նախագծի «10. Լանդշաֆտային գործողություններ» բաժնի վերջում նշված գրաֆիկական պատկերն անհրաժեշտ է ձևակերպել նախագծին կից հավելված 1.1-ով: Սույն դիտողությունը բխում է օրենքի 37-րդ հոդվածի 5-րդ մասի պահանջներից: 


 Հավելված 1-ի «3. Կոնվենցիայի իրագործման ընթացքը Հայաստանում» բաժնի 4-րդ, 5-րդ, 6-րդ 7-րդ և 8-րդ պարբերություններն անհրաժեշտ է համապատասխանեցնել օրենքի 39-րդ հոդվածի 4-րդ մասի պահանջներին: 

Հավելված 1-ի «3. Կոնվենցիայի իրագործման ընթացքը Հայաստանում» բաժնի 4-րդ պարբերությունում նշված իրավական ակտի վերնագիրն անհրաժեշտ է նշել չակերտների մեջ: Միաժամանակ հիշյալ պարբերությունում հիշատակված Հայաստանի Հանրապետության վարչապետի 2009 թվականի հուլիսի 31-ի թիվ 650-Ա որոշման վերնագրում  նշված «Հայաստանում» բառն անհրաժեշտ է փոխարինել «Հայաստանի Հանրապետությունում» բառերով:


 Հավելված 1-ի «3. Կոնվենցիայի իրագործման ընթացքը Հայաստանում» բաժնի 5-րդ պարբերությունում նշված իրավական ակտի վերնագիրն անհրաժեշտ է նշել չակերտների մեջ: Միաժամանակ հիշյալ պարբերությունում հիշատակված Հայաստանի Հանրապետության կառավարության 2011 թվականի մարտի 24-ի N 308-Ն որոշման վերնագրում նշված «պարտավորությունների կատարման» բառերից հետո անհրաժեշտ է լրացնել «2011-2012 թվականների» բառերը, իսկ «ծրագիր» բառն անհրաժեշտ է փոխարինել «ցանկը» բառով:


 Հավելված 1-ի «7. Հայաստանի տարածական զարգացման առանձնահատկությունները» բաժնի 8-րդ պարբերությունում նշված «Վերը նշված» բառերն անհրաժեշտ է փոխարինել հստակ հղումով`  համաձայն օրենքի 43-րդ հոդվածի 7-րդ մասի պահանջների: 


 Նախագծով հաստատված հավելված 2-ի /այսուհետ` հավելված 2/ 1.2-րդ, 1.5-րդ, 1.6-րդ, 1.7-րդ, 4.3-րդ կետերում անհրաժեշտ է նշել այն իրավական ակտերի տեսակները, որոնցով նախատեսվում է կարգավորել հիշյալ կետերում նշված հարաբերությունները:


Հավելված 2-ի 4.1-րդ կետի 6-րդ սյունակում նշված «ՀՀ կրթության նախարարություն» բառերն անհրաժեշտ է փոխարինել «ՀՀ կրթության և գիտության նախարարություն» բառերով:

Նախագիծն անհրաժեշտ է համաձայնեցնել նաև Հայաստանի Հանրապետության բնապահպանության նախարարության և Երևանի քաղաքապետարանի հետ:


	Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ստացված պատասխանների համաձայն ամփոփաթերթը լրացվել է
	Նախագծի N1 հավելվածը խմբագրվել է   առաջարկությանը համապատասխան 

Նախագծի N1 հավելվածը խմբագրվել է   առաջարկությանը համապատասխան 
Նախագծի N1 հավելվածը խմբագրվել է   առաջարկությանը համապատասխան 

Նախագծի N1 հավելվածը խմբագրվել է   առաջարկությանը համապատասխան 

Նախագծի N1 հավելվածում կատարվել է   առաջարկությանը համապատասխան փոփոխություն

Նախագծի N1 հավելվածում կատարվել է   առաջարկությանը համապատասխան փոփոխություն

Նախագծի N1 հավելվածը խմբագրվել է   առաջարկությանը համապատասխան 

Նախագծի N2 հավելվածը խմբագրվել է   առաջարկությանը համապատասխան 

Նախագծի N2 հավելվածում կատարվել է   առաջարկությանը համապատասխան փոփոխություն




